
Drejt një të Ardhmeje të sigurt për fëmijët tanë!
Ky është misioni i kolegjit “Turgut Ozal” në 28 vite përvojë në arsimin jopublik në Shqipëri. Ne
përpiqemi që nxënësit tanë të mësojnë me metodat më të mira dhe më bashkëkohore, duke 
sjellë në shkollën tonë të rejat më të fundit të shkencës dhe teknologjisë në funksion të të 
nxënit dhe ecurisë së procesit mësimor. Po jo vetëm kaq, nxënësit tanë formohen në të gjitha 
fushat e jetës, sepse mbi të gjitha misioni i një shkolle është edukimi dhe formimi i 
nxënësve të saj, për t’i bërë ata, qytetarë të denjë të vendit dhe të botës.
Të mësuarit ose të nxënit, pa dyshim që është parësori në këtë 
mision, por për të qenë një qytetar i denjë, nuk mjaftojnë 
vetëm dijet e marra në mënyrë mekanike, por përfshirja e 
nxënësve në gjithë procesin e të nxënit, duke qenë ata 
në qendër të këtij procesi.
Në këtë buletin pasqyrohen aktivitetet dhe 
veprimtaritë e zhvilluara gjatë periudhës së dytë 
dhe të tretë të vitit shkollor 2022-2023 dhe 
fokusi ynë, janë gjithmonë nxënësit. Fotot, 
aktivitetet dhe shkrimet në këtë buletin 
tregojnë se në shkollën tonë fëmijët janë 
në qendër, sepse fëmijët janë ata që i 
japin shtysë shoqërisë për t’u zhvilluar 
dhe ecur përpara.
Risitë teknologjike në mësimdhënie, 
zhvillimi profesional i mësuesve, 
programet festive, vizitat nëpër 
institucione, olimpiadat, konkurset 
kombëtare e ndërkombëtare, 
udhëtimet brenda e jashtë vendit, 
klubet sipas prirjeve të nxënësve, 
veprimtaritë për javët e ndryshme 
shkollore, si dhe shumë aktivitete të 
tjera, kanë marrë hapësirën e tyre në 
këtë buletin. Aktivitetet e zhvilluara janë 
vërtet të shumta, por, mbi të gjitha, ato janë 
plotësim i kërkesave për të pasur një brez 
nxënësish të ditur dhe të mbrujtur me të gjitha 
cilësitë që kërkon shekulli i XXI.

Risi dhe Teknologji 1

 First Lego League Albania
Institucionet Arsimore jopublike “Turgut Ozal” sollën për herë të 
dytë këtë vit në Shqipëri, First®️ Lego®️ League Albania, si partneri 
zyrtar dhe i vetëm i LEGO Robotics.
First®️ Lego®️ League Albania ka për qëllim të prezantojë 
shkencën, teknologjinë, inxhinierinë dhe matematikën 
(STEM) për fëmijët e moshave 6-16 vjeç nëpërmjet të 
mësuarit praktik dhe argëtues, duke frymëzuar të rinjtë 
të eksperimentojnë dhe të rrisin aftësitë e tyre të të me-
nduarit kritik, kodimit dhe dizajnimit përmes të mësu-
arit praktik STEM dhe robotikës. U ftuan të marrin 
pjesë të gjithë nxënësit, pavarësisht eksperiencës së 
tyre në robotikë, programim apo kodim.

Përgatitemi për First Lego League

Grupet Explore dhe Challenge

Për të përgatitur një ekip First Lego League, nxënësit tanë 
zhvillojnë orë mësimi, në të cilat mësojnë të ndërtojnë një robot 
duke përdorur platformën Lego Spike dhe Mindstorm. 
Gjithashtu zhvillojnë një projekt të caktuar në lidhje me temën 
e konkursit. Përgatitja për First Lego League është mjaft emo-
cionuese dhe i përgatit nxënësit për të sfiduar aftësitë e tyre 
duke bashkëpunuar me ekipin, për të arritur një qëllim të për-
bashkët.

Në edicionin e ri të First Lego League Albania për sezonin 2022-2023 në 
shkollën tonë pati dy kategori të ndryshme: Explore dhe Challenge, të cilët 
konkurruan me temën “Energjia”. Kategoria Explore përfshin nxënësit e 
klasave të para deri në të tretë, ndërsa kategoria Challenge për nxënësit 
e klasave të 5-ta deri në të 11-ta. Nxënësit patën mundësinë të krijojnë 
ekipet e tyre ku secili prej tyre realizoi një projekt, në bazë të temës së për-
caktuar nga organizatorët e këtij konkursi. Përveç kësaj, ata patën mundësi 
të ndërtojnë një robot përmes platformës Lego Spike dhe Mindstorm. 
Kolegji “Turgut Ozal” ka si synim të inkurajojë dhe të promovojë aftësitë 
STEM tek nxënësit, duke u ofruar një platformë ku ata mund të zhvillojnë 
aftësitë e tyre dhe të kenë një përvojë të jashtëzakonshme.

Ndarja e çmimeve për First Lego League Albania

First Lego League Greece

Ceremonia e ndarjes së çmimeve për konkursin e First Lego League 
Albania në Kolegjin “Turgut Ozal”, ishte një ngjarje emocionuese dhe 
mbresëlënëse. Ekipet fituese u vlerësuan për punën dhe kreativitetin 
e tyre në ndërtimin e robotëve Lego. Në ceremoni u shpërndanë 260 
medalje në total për të gjithë fituesit konkurrues nga Tirana, Durrësi, 
Shkodra dhe Kosova për të dyja kategoritë: Explore dhe Challenge. 
U urojmë suksese në konkursin e ardhshëm, të gjithë nxënësve 
pjesëmarrës!

Pjesëmarrja e nxënësve të shkollës sonë në First Lego League 
Greece, ishte një aktivitet mjaft i veçantë. Ata përftuan informa-
cione dhe përvojë të nevojshme në ndërtimin e robotëve Lego. 
Nxënësit tanë shfaqën mjaft interes dhe përkushtim për të 
përfituar sa më shumë nga kjo eksperiencë, për të arritur në të 
ardhmen rezultate të shkëlqyera, duke përdorur inovacione të 
reja dhe kreativitet në projektet e tyre. 

the World Scholar’s Cup 2

Ceremonia e hapjes

Scholar’s Cup është një konkurs në gju-
hën angleze që zhvillohet në disa vende të 
botës. Për herë të dytë ky konkurs u zhvillua 
edhe në Tiranë në kolegjin “Turgut Ozal”. 
Ceremonia e hapjes së World Scholar’s Cup 
në kolegjin “Turgut Ozal” ishte e mbushur 
me emocion. Atmosfera e krijuar ishte plot 
ngjyra, ku nxënës të shumtë u takuan për 
të shkëmbyer njohuri dhe për të garuar 
në sfidat e ndryshme të këtij konkursi. Kjo 
ceremoni ishte gjithashtu një mundësi, për 
të përjetuar frymën e bashkëpunimit dhe 
solidaritetit mes të nxënësve.

Grupet e debatit dhe esesë

Arritjet në konkursin the World 
Scholar’s cup

Grupet e debatit dhe esesë në konkursin the World 
Scholar’s Cup në Kolegjin “Turgut Ozal”, ishin një eksperiencë 
e veçantë dhe e bukur për nxënësit tanë. Ata treguan aftë-
si të jashtëzakonshme në debat dhe ese, duke shkëmbyer 
pikëpamje dhe argumente midis tyre. Gjithashtu ata shfaqën 
dhe aftësi mjaft të mira komunikimi për të shprehur mendi-
met e tyre. Përmes këtij konkursi, nxënësit zhvillojnë aftësitë 
e debatit dhe të shkruarit të një eseje në një ambient miqësor 
dhe frymëzues.

Arritjet e nxënësve nga klasa e katërt në klasën e 
shtatë në World Scholar’s Cup ishin: 11 kupa, 101 
medalje Ari dhe 72 medalje Argjendi. 
Nxënës të kolegjeve “Turgut Ozal”, morën pjesë në 
këtë konkurs që zgjati dy ditë. Kategoritë ishin Junior 
dhe Senior mbi 14 vjeç. Konkursi zhvillohet me tri faza 
konkurrimi: shkrimi i një eseje, zhvillimi i një testi me 
njëqind e njëzet pyetje të bazuara mbi informacionin 
që kishte dhënë vetë konkursi, si dhe debati.

Asef 3

Projektet e ASEF Science
Në ASEF Science (Albanian Science & Engineering Fair)  zhvilluar gjatë muajit shkurt në 
kolegjin “Turgut Ozal” Tiranë, u realizuan 400 projekte nga klasat e pesta deri tek ato të 
12-ta dhe morën pjesë 700 studentë nga Tirana, Durrësi, Shkodra dhe Kosova. Projektet u 
ndanë sipas tre kategorive kryesore, Natural Sciences, Computer Sciences and Visual Arts 
dhe në 16 nënkategori, si: Biology & Engineering , Mathematics, Industrial Design,Physics & 
Engineering, Installation Art, Chemistry & Engineering, Lego Line Follower, Lego Sumo etj.



8

Turgut OzalR E V I S TA  E  S H K O L L Ë S  |  M A J  2 0 2 3 R E V I S TA  E  S H K O L L Ë S  |  M A J  2 0 2 3

Ceremonia e ndarjes së çmimeve

Certifikatat e ASEF Science
Shpërndarja e certifikatave për nxënësit fitues të 
ASEF Science në shkollën tonë ishte një moment 
shumë i këndshëm. Nxënësit u vlerësuan për arritjet 
e tyre të shkëlqyera dhe punën e palodhur në pro-
jektet e tyre shkencore. Ata u inkurajuan të vazh-
dojnë të ndjekin pasionin e tyre për shkencën dhe 
teknologjinë dhe të bëhen burime frymëzimi për të 
tjerët. Shpërndarja e certifikatave synon të vlerësojë 
suksesin e nxënësve dhe për të ndërtuar një kulturë 
të mirënjohjes dhe krenarisë mes tyre.

Gjatë ceremonisë së ndarjes së çmimeve të konkursit ASEF 
Science për nxënësit e shkollës sonë nga klasat e pesta deri 
në të nënta, u shpërndanë: 
41 medalje Ari, 53 Argjendi dhe 71 medalje Bronzi.
Nxënësit  u  vlerësuan për aftësitë  e treguara në zhvillimin e 
projekteve dhe përdorimin e teknologjisë.
U urojmë suksese të gjithë nxënësve pjesëmarrës!

Olimpiada e Parashkollorit “Little Star” 4
Olimpiada e parashkollorit

Olimpiada “Ylli i Vogël” është krijuar për të siguruar themelin që një fëmijë ka nevojë për të 
pasur sukses në shkollën fillore dhe më gjerë. Nxënësit, nëpërmjet kompjuterit, provuan 
njohuritë e tyre në lëndët matematikë, gjuhë shqipe dhe dituri natyre. 
Shkolla jonë organizoi një ditë shumë tërheqëse për të gjithë vogëlushët pjesëmarrës, e 
cila u  kurorëzua me ndarjen e certifikatave, medaljeve dhe dhuratave për fituesit. Në këtë 
olimpiadë u ftuan të marrin pjesë të gjithë fëmijët e grupit parashkollor të kopshteve 
publike dhe jopublike të qytetit të Tiranës.



Turgut Ozal

10

R E V I S TA  E  S H K O L L Ë S  |  M A J  2 0 2 3 R E V I S TA  E  S H K O L L Ë S  |  M A J  2 0 2 3



Turgut Ozal R E V I S TA  E  S H K O L L Ë S  |  M A J  2 0 2 3 R E V I S TA  E  S H K O L L Ë S  |  M A J  2 0 2 3

11

Konkurse dhe Olimpiada 5

Cogito

Cambridge Checkpoint Exam

Olimpiada Shkencore Cogito u zhvillua në datën 
6 maj 2023, në mjediset e kolegjit “Turgut Ozal“ 
Durrës. 
Shkolla jonë u përfaqësua nga 102 nxënës, të 
cilët u paraqitën shumë mirë, duke konkurruar 
në lëndët: Matematikë, Fizikë, Biologji, 
Kompjuter, Kimi dhe Anglisht.
Gjithsej nxënësit e shkollës sonë fituan:
13 Medalje Ari
25 Medalje Argjendi
25 Medalje Bronzi
26 Medalje Nderi.

Edhe këtë vit shkollor nxënësit e klasave të pesta dhe të nënta kanë zhvilluar 
testin Cambridge Primary Checkpoint English, i cili është një matës për nivelin e 
gjuhës angleze në fund të ciklit fillor dhe 9-vjeçar. Me anën e këtij testi, çdo 
nxënës vlerësohet si bashkëmoshatarët e tij në çdo vend të zhvilluar të botës, për 
nivelin e të lexuarit, të shkruarit dhe të dëgjuarit e gjuhës angleze, duke identi-
fikuar kështu pikat e forta e të dobëta, mbi të cilat mund të punohet në vazh-
dimësi.  Gjithashtu për nxënësit e klasave të 8-ta u zhvillua Cambridge PET. Këtë 
vit, si për nxënësit e klasave të pesta, ashtu dhe të nënta u zhvillua Cambridge 
Checkpoint Exam dhe për lëndën e matematikës, një përvojë kjo e veçantë dhe 
sfiduese. Të dyja testet u zhvilluan me sukses të plotë dhe presim me padurim 
rezultatet nga Cambridge.

Pangea Math World

“Money Master Challenge”

Cogito

Olimpiada Ndërkombëtare
STEM

Nxënës nga klasat e katërta dhe të pesta 
të shkollës sonë morën pjesë në olimpi-
adën Pangea Math World, ku konkurruan 
me bashkëmoshatarët e tyre nga shumë 
vende të tjera të botës, në një test të për-
bashkët në gjuhën angleze. Në përfundim 
të këtij raundi, nga shkolla jonë patëm një 
fituese të medaljes së artë, nxënësen Erta 
Koroçi, katër nxënës fitues të medaljeve të 
argjendta dhe 15 të tjerë fitues të medal-
jeve të bronzta. U urojmë suksese të mëte-
jshme matematikanëve tanë të ardhshëm 
dhe shumë fat në raundin pasardhës që do 
të zhvillohet në Berlin!

Përfaqësues nga banka Intesa Sanpaolo, 
organizuan një orë shumë zbavitëse me 
nxënësit e klasave të gjashta të shkollës sonë.
Nxënësit zhvilluan një kuiz me temë 
“Money Master Challenge”, fituesi i të cilit doli 
nxënësi Elian Sharka klasa e 6-të E. Ky nxënës 
së bashku me klasën e tij, do të përfaqësojë 
Shqipërinë në një konkurs ndërkombëtar të 
ngjashëm.
U urojmë suksese nxënësve pjesëmarrës në 
konkurse të tilla!

Nxënës nga klasat e para,të dyta dhe të tre-
ta të shkollës sonë, morën pjesë në 
Olimpiadën Ndërkombëtare STEM zhvilluar 
gjatë muajit shkurt. Përmes kësaj olimpia-
de të zhvilluar online, nxënësit mundën të 
konkurronin në kategorinë Matematikë ose 
Shkencë me bashkëmoshatarë të tyre nga 
vende të ndryshme. Nga provimi final, nga 
shkolla jonë kemi 7 fitues të medaljes së 
artë, gjithashtu 11 fitues të medaljeve të 
argjendta dhe 3 fitues të medaljes së bronz-
të. U urojmë suksese të gjithë nxënësve
fitues!

Education Today 6

Education Today

Konferenca Education Today mbledh së bashku mijëra 
mësues, trajnerë dhe udhëheqës të tjerë të mendimit 
global nga e gjithë bota. Tema e këtij viti shkollor e kësaj 
konference ishte “E ardhmja e të mësuarit”, e cila u trajtua 
nga 7 folës duke përfshirë: Sarah Turner nga Universiteti i 
Kembrixhit; Perttu Pölönen ekspert i arsimit nga Finlanda; 
Koby Gutterman profesor izraelit i arsimit dhe drejtues i 
institutit të Udhëheqjes dhe Trajnimit; Owen O. Akman 
drejtor i Akademisë Pioneer në SHBA; drejtues i shkollës 
Gurkan Gursoy nga SHBA; Enio Jaco President i AmCham në 
Shqipëri dhe Jola Kepi Drejtore e Shkollës së Drejtorëve në 
Shqipëri. Në fund të konferencës pjesëmarrësit u pajisën me 
certifikata.

Takime dhe biseda 7
Takim me z. Martin Nuttall, Koordinator i 
Partneritetit dhe Projekteve nga Cambridge 
Assessment International Education

Bisedë me farmacisten Teuta Maçi

Z.Martin Nuttall, Koordinator i Partneritetit dhe Projekteve nga  
Cambridge Assessment International Education vizitoi shkollën 
tonë gjatë tremujorit të dytë. Ai shëtiti në ambiente të ndryshme si 
në:  laboratorët e shkencës, sallat e informatikës, palestrat e edukim-
it fizik, sallën e madhe të koncerteve, klasat e artit, dhomën e rua-
jtjes së testimeve Checkpoint etj. Gjithashtu përshtypje të veçantë 
z.Martin, i bëri mësimi me iPad, kinemaja 3D dhe klasa e robotikës, 
në të cilat ndoqi me vëmendje orët mësimore që zhvilloheshin në 
to. E falënderojmë z. Martin për vizitën e tij dhe e mirëpresim gjatë 
qëndrimit të tij të ardhshëm në Shqipëri!

Klasat e 8-ta dhe të 9-ta, patën kënaqësinë të ishin në një bashkëbisedim me 
farmacisten Teuta Maçi. Gjatë bisedës, ajo rrëfeu rrugëtimin e saj profesional dhe 
sfidat që sistemi mjekësor-farmaceutik ka në vendin tonë dhe jo vetëm. Nxënësit 
treguan interes dhe kuriozitet duke pyetur mbi studimet e larta dhe jetën e punës së 
një farmacisti/-eje. Ishte një bisedë mjaft e ngrohtë, pozitive dhe tepër informuese.

Takim me Presidentin  e Dhomës Amerikane 
të Tregtisë, z.Enio Jaço

Takim me trajneren e karrierës Aurora Puriqi

Presidenti i Dhomës Amerikane të Tregtisë, z.Enio Jaço, vizitoi 
shkollën tonë, në kuadër të një nga aktivitetet më të shumëpritura 
“Java kushtuar Gjuhës Angleze”, gjatë së cilës nxënësit shfaqin 
talentin e tyre. Nxënësit e klasës 4A prezantuan projektet e tyre 
krijuese me temë “This is me...”, ku shfaqën aftësitë e tyre në prezan-
timin dhe përshkrimin e vetes, në mënyra nga më të ndryshmet. Një 
bisedë e ngrohtë u zhvillua në ambientet e bibliotekës së shkollës, ku 
nxënësit i drejtuan z. Jaço pyetje të ndryshme në lidhje me fëmijërinë, 
familjen dhe profesionin, për të cilat përcolli vlera tepër edukuese 
tek fëmijët. Kjo ditë kaloi me shumë mbresa pozitive dhe kujtime të 
bukura!

Klubi i Karrierës i shkollës sonë priti eksperten e zhvillimit të biznesit dhe trajneren e karrierës Aurora Puriqi. 
Njohuritë dhe strategjitë e ndara prej saj, ishin vërtet shumë të çmueshme dhe jemi të sigurt, se të gjithë ata që 
morën pjesë u larguan më të fuqizuar dhe të motivuar për ta çuar karrierën e tyre në një nivel tjetër. Studentët 
e rinj mësuan për identifikimin e pikave të forta dhe të dobëta të tyre, vendosjen e qëllimeve të 
arritshme dhe zhvillimin e një mentaliteti fitues që mund t’i ndihmojë ata të kapërcejnë pengesat dhe të arrijnë 
sukses.

Takim me Martin Karl Zickendraht nga Ambasada 
Gjermane

Takim me Dr.Valmora Goga

Martin Karl Zickendraht, First Secretary Head of Culture and Press 
Sections nga Ambasada Gjermane, vizitoi klasën e 5-të B dhe u 
befasua nga prezantimet e nxënësve, përgatitur nën kujdesin e 
mësueses kujdestare, mësueses së anglishtes dhe gjermanisht-
es. Projekti i radhës ishte “A trip to Germany” ku gjuha angleze 
dhe ajo gjermane u lidhën së bashku. Traditat, kultura dhe arti 
gjerman u përcollën natyrshëm me çiltërsinë dhe lirshmërinë e 
fëmijëve tek të ftuarit. Sukseset vazhdojnë!

Dr. Valmora Gogo zhvilloi një seminar mbi edukimin mbi median, ku morën pjesë 
nxënësit e klasave të teta dhe të nënta. Dr. Gogo ndau mënyra të vlefshme se si media 
mund të përdoret për edukimin mësimor dhe nxitjen e mendimit kritik. 
Ajo theksoi rëndësinë e edukimit mediatik dhe inkurajoi nxënësit të përdorin mediat 
në një mënyrë të sigurtë dhe frytdhënëse.

Vizitë në Kuvendin e Shqipërisë me senatorët 
e klasave të 8-ta dhe të 9-ta

Takim dhe trajnim i mësuesve me znj.Edlira Mali

Anëtarët e Qeverisë së nxënësve nga klasat e 8-ta dhe të 9-ta, patën një 
mundësi unike për të vizituar dhe mbajtur mbledhjen e tyre mujore në 
Kuvendin e Shqipërisë! Gjatë vizitës së tyre, ata patën mundësinë të ta-
kohen dhe të bashkëbisedojnë me deputetë të Kuvendit të Shqipërisë, 
duke fituar njohuri mbi rolet dhe përgjegjësitë e tyre si nëpunës 
publikë.  Kjo ishte një përvojë e vlefshme për nxënësit tanë për të mësu-
ar rreth qeverisjes, diplomacisë dhe marrëdhënieve ndërkombëtare. I 
jemi mirënjohës Kuvendit të Shqipërisë për pritjen e anëtarëve tanë 
të Qeverisë së nxënësve dhe për t’u ofruar atyre një përvojë kaq të 
paharrueshme dhe edukative.  Shpresojmë që kjo vizitë të frymëzojë 
nxënësit tanë që të vazhdojnë të kenë një ndikim pozitiv në shkollën 
dhe komunitetin e tyre.

Në datën 15 Mars mësuesit e klasave të 8-ta dhe të 9-ta, 
zhvilluan një seminar me lektore Edlira Mali me temë 
‘’Mënyrat kreative për të motivuar angazhimin e 
nxënësve’’. Gjatë këtij seminari mësuesit patën mundësinë 
të ndërvepronin dhe të ndanin përvojat personale me 
kolegët e tyre, duke sjellë modele të reja kreative për 
përfshirjen e nxënësve në një orë mësimore. Teknikat e 
reja në mësimdhënie, janë një element i rëndësishëm për 
shkollën tonë, ndaj seminare të tilla janë tregues të cilë-
sisë dhe përmirësimit të vazhdueshëm të procesit 
mësimor.

Certifikata 8
IXL
Shpërndarja e certifikatave IXL është bërë një traditë e rëndësishme 
në Kolegjin “Turgut Ozal”. Kjo ceremoni shënon arritjet e nxënësve 
në përdorimin e platformës IXL për lëndën e matematikës dhe 
gjuhës angleze, ku nxënësit vlerësohen për punën dhe përkush-
timin e tyre në këto lëndë të rëndësishme. Shpërndarja e certifikat-
ave është një moment emocionues për nxënësit dhe mësuesit e 
tyre, dhe për shkollën në tërësi. Kjo traditë tregon përkushtimin e 
shkollës ndaj arritjes së suksesit akademik të nxënësve dhe ndih-
mon në ndërtimin e një kulture të përkushtimit ndaj mësimit dhe 
arritjes së objektivave të përcaktuara në lëndën e matematikës dhe 
anglishtes.

myON
Shpërndarja e certifikatave myON është kthyer gjithashtu në një 
traditë të rëndësishme në shkollën tonë. Përmes këtyre 
certifikatave, vlerësohen nxënësit që kanë përdorur platformën 
myON për të lexuar dhe ndjekur libra të ndryshëm në gjuhën 
angleze. Nxënësit vlerësohen për përkushtimin dhe vullnetin e tyre 
të palodhur për të përmirësuar aftësitë e tyre lexuese dhe gjuhësore 
me anë të kreativitetit dhe argëtimit. Kjo traditë ndihmon në 
ndërtimin e një kulture të përkushtimit ndaj të mësuarit dhe 
zhvillimit të leximit në gjuhë të huaj.



Turgut Ozal R E V I S TA  E  S H K O L L Ë S  |  M A J  2 0 2 3R E V I S TA  E  S H K O L L Ë S  |  M A J  2 0 2 3

Certifikatat e Ekselencës

Puna e palodhur, sistematike dhe përkushtimi ndaj mësimeve, janë themelore në arritjen e rezultateve të larta. 
Nxënësit me rezultatet më të larta nga klasat e teta dhe të nënta, të arritura gjatë periudhës së dytë, u vlerësuan 
me certifikata.  
U urojmë suksese gjithë nxënësve tanë! Ju jeni Krenaria jonë! 

7-8 Marsi 9

Kujtime të veçanta nga festa e 7 Marsit për mësuesit tanë

Festa e 7 Marsit organizuar nga kompania “Turgut Ozal”, ishte një moment i veçantë për 
stafin tonë, të cilët japin një kontribut të çmuar në edukimin dhe arsimimin e brezave të 
ardhshëm. Festë kjo, e cila u organizua në shenjë mirënjohjeje dhe përuljeje ndaj stafit 
tonë të mrekullueshëm!

Festa e ciklit fillor

Festa e ciklit 9-vjeçar

Gëzuar festën e 7-8 Marsit mësuese dhe nëna të 
dashura!
Ishte ky urimi më i bukur, i cili u përcoll në shkollën 
tonë me anë të shfaqjes artistike, përgatitur nga 
mësuesit dhe nxënësit e ciklit fillor për festën e 
7 dhe 8 Marsit. Përmes interpretimeve, këngëve 
dhe recitimeve, nxënësit pjesëmarrës përcollën 
emocione dhe mesazhe mjaft të vlefshme, duke 
nxjerrë në pah rolin dhe dashurinë e mësueses 
dhe nënës në veçanti.

Festa e mësuesit dhe e nënës janë dy ditë të veçanta në vit 
që shënojnë rëndësinë e tyre në jetën tonë. Këto janë ditë të 
posaçme për të shprehur respektin, dashurinë dhe mirënjohjen 
ndaj tyre. Prandaj nxënësit tanë, që nga klasa e parë deri në 
klasën e nëntë, organizuan një sërë aktivitetesh me këngë, valle, 
poezi, dramatizime duke emocionuar të gjithë pjesëmarrësit 
me talentin e tyre. 

Një urim i veçantë për nënat nga 
klasa e katërt E

Kartolina urimi për Festën e Nënës 

Nxënësit e klasës së katërt E përgatitën një surprizë të 
veçantë për nënat e tyre me rastin e festës së 8 Marsit. Ata  
krijuan kartolina të bukura dhe origjinale, të cilat ishin plot 
me ngjyra dhe urime të sinqerta për të përcjellë ndjenjat 
për nënat e tyre. Përkujdesja dhe dashuria me të cilën kishin 
punuar nxënësit, vihej re në çdo detaj të kartolinave. 

Nxënësit e klasave të para dhe të dyta të shkollës sonë, 
me ndihmën e mësueseve, përgatitën me kujdes 
kartolina të bukura dhe unike për të shprehur dashurinë 
dhe mirënjohjen ndaj nënave të tyre në Festën e 8 Mar-
sit. Në këto kartolina ata përcollën urime shoqëruar me 
vizatime përmes të cilave shfaqën ndjenjat më të thella 
ndaj nënave. Fëmijët shprehën njëkohësisht dashurinë 
dhe mirënjohjen ndaj një personi kaq të rëndësishëm 
në jetën e tyre.



Turgut OzalR E V I S TA  E  S H K O L L Ë S  |  M A J  2 0 2 3 R E V I S TA  E  S H K O L L Ë S  |  M A J  2 0 2 3

26

Ekspozitë nga nxënësit 
e Klubit të Artit

Kartolina urimi për mësuesit në
Festën e 7 Marsit

Nxënësit e Klubit të Artit të klasave të 8-ta dhe të 9-ta, së 
bashku me mësuesen e këtij klubi, hapën në ambientet e 
shkollës një ekspozitë me vizatime dhe piktura me rastin 
e festave të 7-8 Marsit. Në punimet e nxënësve shfaqej  jo 
vetëm talenti i tyre, por më shumë shprehej dashuria dhe 
emocioni që përçohej përmes ngjyrave dhe brendisë.

Klubi i ndërgjegjësimit me nxënësit e klasave të 8-ta dhe 
të 9-ta, në bashkëpunim me zyrën e këshillimit, këtë vit 
organizuan një surprizë të këndshme për mësuesit e 
shkollës sonë për festën e 7 Marsit. Ata përgatitën karto-
lina urimi të personalizuara me mesazhe domethënëse, 
të cilat krijuan një atmosferë të mrekullueshme. Më pas 
nxënësit e këtij klubi, i surprizuan mësuesit në ditën e 7 
Marsit, duke ua dhuruar kartolinat në klasat ku ata kishin 
mësim. Dashuri dhe mirënjohje gjithmonë për mësuesit 
dhe nxënësit tanë!

Vizita nË institucione 10

Klubi i Ndërgjegjësimit vizitë në 
Universitetin “Epoka”

Vizitë në studiot e Fakultetit 
të Arkitekturës së 
Universitetit “Epoka”
“Çfarë bën një arkitekt?”                                                                                                                                       
Përgjigjen e kësaj pyetjeje, nxënësit e klasës 
së 3-të E e morën gjatë vizitës në studiot 
e Fakultetit të Arkitekturës së Universitetit  
“Epoka”. Nëpërmjet bisedës me pedagogen 
Odeta Manahasa, nxënësit u njohën me 
profesionin e bukur të arkitektit. Ata u 
përfshinë edhe në aktivitete të tilla si: 
ndërtimi i një kulle me kartona apo ndërtimi 
i një lagjeje sipas imagjinatës së tyre.

Klubi i Ndërgjegjësimit në kuadër të aktiviteteve që 
ky klub zhvillon, vizitoi Universitetin “Epoka” për të 
njohur më nga afër klubet studentore që zhvillohen 
aty. Presidentja e klubit të Inxhinierisë së Ndërtimit, 
ndau me nxënësit eksperiencën e saj duke treguar 
rëndësinë e të punuarit në grup dhe zhvillimin per-
sonal që merr çdo student nga aktivizimi në këto 
klube. Ndër të tjera, nxënësit morën pjesë dhe në 
një orë leksioni në degën Financë-Bankë.

Vizitë në Ambasadën Holandeze

Klubi i Karrierës së klasave 
të 8-ta vizitoi ambientet e 
Universitetit “Epoka”

Ambasadori i Holandës z.Reinout Vos, mikpriti në 
ambientet e ambasadës nxënësit e klasës 5B, 
shoqëruar nga nëndrejtori i këtij paraleli dhe 
mësueset e shkollës. Gjatë bisedës me nxënësit,  
z.Vos shprehu vlerësim dhe falënderim të veçantë 
për nxënësit në lidhje me projektet e tyre tepër 
krijuese për librin dhe shkrimtarin e tyre të preferu-
ar. Përshtypje të veçantë i la përkushtimi i fëmijëve 
për të krijuar revistën e klasës dhe albumi me foto të 
bëra gjatë javës së anglishtes.
Falënderojmë z.Reinout Vos dhe ambasadën 
Holandeze për këtë vizitë kaq mbresëlënëse për 
nxënësit!

Nxënësit e Klubit të Karrierës vizituan 
departamentin e arkitekturës në universi-
tetin “Epoka”. Nxënësit patën mundësinë 
të shihnin nga afër se si  zhvillohet një orë 
mësimore në këtë  universitet. Ata gjithashtu 
morën pjesë në një seminar të shkurtër për 
klubet dhe aktivitetet e klubeve në universi-
tetin “Epoka”. Kjo vizitë la mbresa te nxënësit 
dhe i ndërgjegjësoi ata për punën e madhe 
që i pret përpara.

Vizitë te Ujësjellës Kanalizime 
Tiranë

Vizitë në televizionin Klan
Nxënësit e klasës së 5-të A vizituan ambien-
tet e televizionit Klan në kuadër të procesit 
mësimor me temë:” Kur xhirohej një film”.  
Ata ndoqën nga afër xhirimet e emisionit 
“Piter Pan”,  “Klanifornia” si dhe studiot ku 
regjistrohen programe të ndryshme tel-
evizive. Në fund vizituan “Radio Klanin” ku 
nxënësit ishin vetë protagonistët kryesorë të 
regjistrimit. Falënderojmë prindin e nxënëses 
Ambla Klosi, znj.Nora Klosi për mundësinë që 
na krijoi.

Vizita e klasës së 3-të D në Impiantin e Bovillës, 
ishte një përvojë e veçantë dhe argëtuese për nx-
ënësit.  Me ndihmën e lojërave “pyetje-përgjigje”, 
ata mësuan për funksionimin e impiantit ujor. Njo-
huritë e reja që morën nga kjo vizitë, u shërbyen 
nxënësve për të shuar kuriozitetin e tyre rreth 
teknologjisë së ujit dhe u dha mundësinë për të 
kuptuar se si funksionon impianti në praktikë. 

Vizitë në ambientet e Autoritetit 
për Informim mbi Dokumentet e 
ish-Sigurimit të Shtetit

Vizitë në Komisariatin e 
Policisë Rrugore Tiranë
Në kuadër të temës mësimore “Rregullat e 
qarkullimit rrugor” në lëndën Edukim për 
shoqërinë, nxënësit e klasës së 2-të B, 
zhvilluan një vizitë pranë ambienteve të 
Komisariatit të Policisë Rrugore Tiranë. 
Atmosfera e krijuar nga punonjësit e policisë 
dhe shefi i këtij komisariati z. Besmir Qibini, 
ishte mjaft mikpritëse, edukuese e profesion-
ale. Nxënësit vëzhguan dhe zbatuan situata 
praktike, duke i shoqëruar njëkohësisht me 
projekte të punuara nga vetë ata për këtë 
temë. Në fund të vizitës, fëmijët u larguan të 
lumtur nga kjo përvojë.

Autoriteti për Informimin mbi Dokumentet e ish-Sigurimit 
të Shtetit, Drejtoria e Mbështetjes Shkencore dhe Edukimit 
Qytetar mirëpriti me shumë kënaqësi nxënësit e klasave të 
pesta dhe organizoi për ta “Ditën e Arkivit të hapur”. 
Nxënësit u njohën me mjediset e Autoritetit, punën e 
aktivitetet që bëhen me qēllim të ruajtjes, mbrojtjes dhe 
prezantimit të trashëgimisë së shkruar. Kryetarja e 
Autoritetit Dr.Gentiana Sula, eksperte e njohur për 
zhvillimin e sistemeve arsimore si dhe mbrojtjen e të 
drejtave të njeriut dhe fëmijëve, zhvilloi një bisedë të 
hapur me nxënësit. Mbresa të veçanta u la fëmijëve dhe 
njohja nga afër me arkivën, si dhe vizita në Muzeun e  
Autoritetit, i cili shpalos vlerat e trashëgimisë kulturore.

Klubi i Karrierës vizitë në Bankën 
Credins

Aktivitet për  javën
e karrierës
Nxënësit e Klubit të Karrierës morën pjesë 
në seminarin e mbajtur nga gazetarja e njo-
hur Alma Çupi në shkollën e mesme “Turgut 
Ozal” Tiranë, për aktivitetet e zhvilluara gjatë 
Javës së karrierës. 
Ata ndoqën me mjaft interes prezantimin e 
znj.Çupi dhe përmes një bashkëbisedimi të 
këndshëm, i drejtuan shumë pyetje në lidh-
je me profesionin e bukur, por të vështirë të 
gazetarit. Gjithashtu nxënësit u njohën me 
informacione të reja për fshatrat dhe zonat 
në Shqipëri, që ajo vizitonte përgjatë emi-
sioneve të saj. 

Nxënësit e klubit të Karrierës të klasave të 8-ta 
vizituan zyrat qendrore të Bankës Credins. Ata u 
pritën nga përgjegjësja e menaxhimit të 
brendit si dhe morën pjesë në një prezantim nga 
specialistja e trajnimit dhe rekrutimit në lidhje 
me mundësitë e karrierës në bankë. Në fund të 
prezantimit ata patën mundësinë të bënin 
pyetje dhe të merrnin përgjigje rreth 
sistemit bankar.

Klubi i Karrierës vizitë në Spitalin 
Amerikan 2

Klubi i Karrierës vizitë në 
televizionin Fax News
Nxënësit e Klubit të Karrierës të shkollës 
“Turgut Ozal” patën një vizitë tepër të 
veçantë në studiot e televizionit Fax News. 
Gjatë vizitës në redaksinë e lajmeve, nxënësit 
panë se si mblidhen, shkruhen dhe raporto-
hen lajmet. Ata gjithashtu u takuan me disa 
nga gazetarët dhe redaktorët që punojnë në 
Fax News dhe u bënë pyetje rreth karrierës 
dhe industrisë së televizionit.

Një përvojë e mrekullueshme me Klubin e Karrierës së klasës 
së 8-të në Spitalin Amerikan 2. Nxënësit e Klubit të Karrierës 
vizituan Spitalin Amerikan në Tiranë dhe patën fatin të sho-
qëroheshin nga drejtori i spitalit.  Ata panë nga afër punën 
e mahnitshme që ndodh në departamentin e 
radiologjisë dhe mësuan rreth teknologjisë së përdorur 
atje. Ishte vërtet frymëzuese të shihje profesionistë të tillë 
të talentuar në veprim.

Klasa e 3-të D viziton Bankën e 
Shqipërisë

Vizitë me klasën e pestë F në 
kompaninë “Italstone”
Në kuadër të temës “Unë jam një 
sipërmarrës”, në lëndën e qytetarisë, nxënësit 
e klasës 5F, me ftesën e prindërve të nxënësit 
Daniel Lleshi, vizituan ambientet e 
kompanisë “Italstone”. Gjatë kësaj vizite, 
fëmijët kaluan nëpër reparte të ndryshme 
në të cilat kryhej përpunimi i mermerit, në 
forma, madhësi dhe ngjyra të ndryshme, 
deri në arritjen e produktit përfundimtar. 
Ata, gjithashtu, vizituan edhe ekspozitën në 
të cilën ishin reklamuar artikuj të ndryshëm 
shtëpiakë, të prodhuar nga kjo kompani. 
Falënderojmë prindërit e Danielit për ftesën 
dhe mikpritjen e ngrohtë!

Nxënësit e klasës së tretë D morën pjesë në 
një vizitë të veçantë në Muzeun e Bankës së 
Shqipërisë. Ata ishin të interesuar të mësonin 
më shumë rreth parave të vjetra, prerjeve 
monetare dhe Dhomës së Thesarit. Përvoja ishte 
shumë argëtuese dhe informuese, ndërkohë që 
punonjësit e bankës ishin shumë miqësorë dhe 
u dhuruan nxënësve kartmonedha me foton 
e tyre si një kujtim i ngrohtë për këtë eksperi-
encë të jashtëzakonshme. Nxënësit u kthyen në 
shkollë me një ndjesi të paharrueshme për 
kulturën dhe historinë e parave në Shqipëri.

Vizitë në Muzeun e Bankës 
Qendrore  

Klasa 3C dhe 3G në Gardën e 
Republikës së Shqipërisë
Në kuadër të edukimit të vlerave qytetare, 
nxënësit e klasave 3C dhe 3G, me iniciativën 
e prindit të Amos dhe Liam Sako, vizituan 
Gardën e Republikës së Shqipërisë. Nxënësit 
u njohën me mjedise të ndryshme të saj. 
Shumë interes zgjoi te fëmijët Muzeu i 
Gardës, ku u njohën me histori reale të 
përjetuara në të kaluarën, veshje, armatime 
dhe objekte të ndërlidhjes të ekspozuara në 
të.  Kjo ditë kaloi me emocione të shumta dhe 
momente të paharrueshme për nxënësit.

Gjithashtu dhe nxënësit e Klubit të Karrierës vizituan Bankën 
Qendrore të Shqipërisë në Javën e Parasë. Tërheqëse ishte 
vizita në Muzeun e Parasë, të hapur në ambientet e bankës. 
Ata morën informacion për këtë muze kaq interesant. 
Dhe nxënësit e Klubit të karrierës të shkollës sonë, patën 
mundësinë të printonin një foto të tyre në një prerje të 
lekut, për ta pasur si kujtim nga kjo vizitë.

Java e Anglishtes 11
Klasat e para

Klasat e dyta

 Në shkollën tonë, me rastin e javës së anglishtes, 
nxënësit e klasave të para paraqitën prezantime mjaft 
të arrira të projekteve të përgatitura prej tyre. Edhe 
pse të vegjël, fëmijët u përfshinë më mjaft dëshirë dhe 
përgjegjshmëri për realizimin me sukses të prezanti-
meve në gjuhën angleze. Të përgatitur nga mësueset 
e tyre të anglishtes, nxënësit shprehën karakteristi-
kat e stinëve të ndryshme si me tekste, ashtu dhe me 
këngë. Prezantimet u shoqëruan me veshje, sende 
apo mjete të shumëllojshme, përmes të cilave u para-
qitën veçoritë për çdo stinë. Të gjitha klasat u vlerësu-
an për mënyrën dhe origjinalitetin që treguan në këto 
projekte të realizuara kaq bukur!

Gjatë javës së anglishtes, nxënësit e klasave të dyta, të ndarë 
në disa grupe brenda çdo klase, realizuan prezantime mjaft të 
bukura të librave të ndryshëm jashtëshkollorë në gjuhën 
angleze. Fëmijët përgatitën projekte të shumta, të punuara nga 
vetë ata në klasë. Përmes tyre, nxënësit sollën tipare dhe veçori 
dalluese sipas librit përkatës që kishte secili grup. Gjatë prezan-
timeve të projekteve u përshkruan tekste të ndryshme letrare, 
me të cilët nxënësit janë pajisur në fillim të këtij viti shkollor, 
duke u ndalur tek: autori i librit, përmbledhja, mesazhi dhe për-
shkrimet e personazheve.

R E V I S TA  E  S H K O L L Ë S  |  M A J  2 0 2 3 R E V I S TA  E  S H K O L L Ë S  |  M A J  2 0 2 3



38

Turgut Ozal

Klasat e treta 

Klasat e katërta

Gjatë javës së anglishtes, nxënësit e klasave të treta 
punuan me temën “International Days”. Çdo nxënës 
zgjodhi një ditë të veçantë ndërkombëtare, disa 
prej  të cilave ishin: dita e miqësisë, e buzëqeshjes, e 
Tokës, dita e kursimit të ujit, dita e prindërve, dita e 
motrave dhe vëllezërve, dita e kafshëve e shumë të 
tjera. Nxënësit realizuan projekte mjaft të bukura, të 
cilat u vlerësuan nga mësuesit.

Për klasat e 4-ta java e anglishtes është një nga javët më 
të dashura, me shumë aktivitete ku nxënësit punojnë me 
mjaft kreativitet projeket e tyre dhe i prezantojnë ato me 
shumë dëshirë. Tema e përzgjedhur ishte “This is me…”. 
Fëmijët nëpërmjet projekteve, veshjeve, dekorimeve e 
vizatimeve, lojërave edukuese dhe zbavitëse, videove 
prezantuan më së miri veten e tyre.

Klasat e pesta

Klasat e gjashta

Klasat e 5-ta gjatë javës së anglishtes punuan dhe 
prezantuan temën “Book Report”. Nxënësit shpalosën 
talentin e tyre me punime të ndryshme si: projekte, 
postera, broshura, aktivitete të ndryshme interaktive 
(minidramatizime, intervista dhe stilime të veshjeve 
për personazhin e preferuar). Për të krijuar një 
atmosferë sa më gjallëruese, klasat dhe korridoret u 
dekoruan nga krijimet e veçanta të nxënësve!

Java e Anglishtes në shkollën tonë ka një rëndësi të veçantë, 
pasi nxënësit testojnë njohuritë e tyre në gjuhën angleze 
përmes një larmie aktivitetesh që organizohen gjatë saj. 
Nxënësit më të talentuar në interpretim të klasave të gjashta, 
morën pjesë në konkursin e poezisë, ku interpretuan poezi të 
llojeve të ndryshme në gjuhën angleze. Gjithashtu karaoke 
me këngë në gjuhën angleze, u zhvillua nga nxënësit e kla-
save të gjashta që kanë talent në fushën e muzikës. 
Trivia ishte një tjetër konkurs, në të cilën fëmijët u testuan 
për njohuritë e përgjithshme mbi lëndët që ata zhvillojnë 
në shkollë. Gjithashtu dhe këndi i kulturës ishte një element 
mjaft tërheqës i kësaj jave ku fëmijët u angazhuan.

Klasat e shtata
 

Klasat e teta

Gjithashtu dhe nxënësit e klasave të shtata, gjatë 
javë së anglishtes, u angazhuan në dekorimin e 
klasave me projekte të larmishme duke krijuar një 
atmosferë shumë festive. Secila klasë  përzgjodhi një 
shtet dhe nxënësit prezantuan njohuritë e tyre për 
këto shtete në fusha të ndryshme, si: art dhe kulturë, 
histori, ekonomi, sport, kulinari etj. 
Gjithashtu u zhvilluan një konkurs, me njohuri të 
përgjithshme, fakte, kuriozitete rreth botës dhe 
World Culture Quiz. Dhe konkursi i fjalorit dëshmoi 
përgatitjen shumë të mirë të nxënësve në zotërimin 
e fjalorit anglisht.

Me rastin e javës së anglishtes, secila nga klasat e teta 
prezantoi kulturën, zakonet, traditat, gjuhën e një shteti 
të përzgjedhur nga vetë ata. Pas një vlerësimi nga juria, u 
përzgjodh klasa me prezantimin më të mirë, klasa 8F.

Java e matematikës 12

Klasat e para, të dyta dhe 
të treta

Java e matematikës për klasat 1, 2, dhe 3 në shkollën 
fillore “Turgut Ozal” ishte e mrekullueshme për nxënësit. 
Kjo javë e veçantë ishte e mbushur me projekte 
interesante për matematikën si: punimi i ushtrimeve të 
ndryshme matematikore, vizatime të formave gjeometrike 
dhe punë në grupe. Nxënësit patën mundësi të krijonin 
forma 3D të trupave gjeometrike dhe të eksperimentonin 
me to. Kjo javë synon të nxitë interesin e nxënësve për 
matematikën duke e bërë atë argëtuese dhe tërheqëse.

 Klasat e katërta dhe të pesta

Java e matematikës në shkollën tonë synon të ndihmo-
jë nxënësit në zgjerimin e njohurive të tyre matematiko-
re. Me rastin e kësaj jave, nxënësit e klasave të 4-ta dhe 
të 5-ta përgatitën projekte dhe lojëra matematikore, të 
cilat ndihmojnë në mbajtjen e interesit të nxënësve dhe 
përmirësojnë aftësitë e tyre në zgjidhjen e problemeve 
matematikore. Përveç kësaj, përmes projekteve të 
shumta, të përgatitura si fizikisht, ashtu dhe përmes plat-
formave të ndryshme në tableta, nxënësit zhvillojnë af-
tësitë e tyre në matematikë përmes punës në grup dhe 
përdorimit të teknologjisë së informacionit dhe komuni-
kimit (TIK) në mënyrë efektive.

Klasat e gjashta dhe të 
shtata

Java e matematikës për klasat e gjashta dhe të shtata 
erdhi shumë argëtuese dhe impenjative për nxënësit, 
duke i ndihmuar ata të aplikojnë konceptet matematikore 
në një mënyrë kreative. Ata patën mundësinë të zhvillonin 
lojëra të ndryshme matematikore si: Jenga, Hanoi, IQ Test, 
Sudoku, Riversi, Mangala, apo Kahoot, ku ky i fundit pati 
një organizim shumë  të veçantë, pasi të gjithë nxënësit e 
zhvilluan online nga shtëpitë e tyre, pas mësimit.
Përdorimi i lojërave matematikore është argëtuese e 
motivuese për nxënësit, dhe gjithashtu i ndihmon ata të 
përdorin njohuritë matematikore në mënyrë më efektive 
duke zhvilluar aftësitë e tyre në këtë lëndë.

Aktivitete ndërgjegjësuese 13

Seminar me temë “Interneti i 
sigurt”

Për të nxitur përdorimin e përgjegjshëm dhe të sigurt të 
internetit dhe teknologjisë nga fëmijët e shkollës, zyra e 
shërbimit psiko-social, në kuadër të Ditës Ndërkombëtare 
për Internetin e Sigurt, datë 7 Shkurt, organizoi një sërë 
aktivitetesh ndërgjegjësuese. Nxënësit e klasave të 4-ta 
zhvilluan biseda sensibilizuese në lidhje me të drejtat dhe 
përgjegjësitë e tyre teksa ata lundrojnë në internet. 
U informuan dhe se si duhet të veprojnë në momentet kur 
ata ndihen të rrezikuar. Më pas klasat e pesta përgatitën 
postera dhe video ndërgjegjësuese me informacione të 
vlefshme për bashkëmoshatarët e tyre nën moton 
“Lundro i sigurt, luaj i sigurt online”. Qëllimi i këtyre 
aktiviteteve është informimi dhe parandalimi i situatave 
shqetësuese në mënyrë që përvojat “online” të tyre të jenë 
vetëm pozitive.

Dita e Tokës
Nxënësit e Klubit të Ndërgjegjësimit të klasave të 
pesta, në kuadër të aktiviteteve të organizuara nga 
shkolla jonë, me qëllim ndërgjegjësimin e nxënësve 
për mbrojtjen e mjedisit, zhvilluan një orë eduka-
tive me fëmijët e klasave të dyta. Ata diskutuan së 
bashku se përse ruajtja e mjedisit është thelbësore 
për një jetesë sa më të shëndetshme, diskutuan se 
si mund të ndikojnë në ngadalësimin e ngrohjes 
globale vetëm duke ndryshuar disa elementë të 
rutinës sonë ditore. Më pas fëmijët cilësuan dhe 
karakteristikat e “Heroit Mjedisor” që ata vetë ideuan 
gjatë kësaj ore edukative. Prezantimi u përfundua 
me moton “Mbro Tokën, mbro Buzëqeshjet”.

“Fashion Design and 
Psychology; Nutrition”

Nxënës të Klubit të Karrierës të gjimnazit 
“Turgut Ozal” Tiranë, prezantuan gjatë orës së 
mësimit të anglishtes, te nxënësit e klasave të teta, 
tematikat “Fashion Design and Psychology; Nutri-
tion”,  “Architecture and Neuroscience”. Ky organizim i 
shërben jo vetëm orës së anglishtes, por edhe 
aktiviteteve të Zyrës së këshillimit. Ndërveprimi midis 
palëve, bën që nxënësit të përfitojnë nga përjetimet 
dhe eksperienca e njëri-tjetrit.

Prezantimi “Përgjegjësitë e mia” 
Klubi Mentorship prezantoi në disa seanca të ndryshme, 
temën “Përgjegjësitë e mia” te nxënësit e klasave të dyta, 
të shkollës “Turgut Ozal”.  Nxënëset pohuan se ky aktivitet, 
u ka shërbyer shumë për fuqizimin e vetëbesimit, si dhe 
ka zhvilluar aftësinë e të folurit në publik. Trajtimi i temave 
të tilla janë me vlerë si për nxënësit që prezantojnë, ashtu 
dhe për nxënësit që dëgjojnë, pasi ndërveprimi është më 
i frytshëm.

Vizitë në Shtëpinë e Foshnjës

Në kuadër të aktiviteteve të Klubit të 
Ndërgjegjësimit, nxënësit e klasave të 8-ta dhe të 
9-ta, anëtarë të këtij klubi, organizuan një vizitë në 
jetimoren “Shtëpia e Foshnjës” në Durrës. Nxënësit 
takuan fëmijët që ishin në jetimore, duke iu dhënë 
dhe marrë shumë dashuri. Një vizitë e tillë reflektoi 
tek ata më shumë ndërgjegjësim dhe mirënjohje për 
çfarë ata kanë në jetët e tyre. Falënderojmë Shtëpinë 
e Foshnjës për mikpritjen e ngrohtë.

Edukimi i vlerave 14

Seminar me temë “Udhëzim për një sjellje të 
mirë” me klasën 3C

“Treni i komplimenteve” nga klasat
 e para dhe të dyta

Nxënësit e klasës së 3-të C shfaqën ndjeshëm maturi dhe 
përgjegjësi gjatë orës së Edukimit të vlerave, në të cilën 
u fokusuan në rëndësinë e ndjekjes së udhëzimeve me 
një sjellje të mirë. Duke përdorur teknikën e modelimit të 
kukullave, ata u angazhuan dhe shfaqën kreativitetin e 
tyre, duke krijuar një elefant shumë tërheqës. Në fund të 
punës së tyre, ata u zbavitën me një premtim të fshehur, 
duke shtuar një dozë argëtimi në orën e tyre të mësimit.

Me rastin e 1 Marsit, Ditës Botërore të Komplimenteve, 
me qëllim rritjen e vetëbesimit dhe zhvillimin e 
marrëdhënieve pozitive sociale të nxënësve midis 
njëri-tjetrit, shërbimi psiko-social, përgjatë dy javëve 

të fundit të muajit shkurt, realizoi projektin “Treni 
i komplimenteve”. Nxënësit e klasave të para 

dhe të dyta, pasi diskutuan në klasë rreth 
veçorive të miqve të tyre, konkretizuan 
mendimet dhe ndjesitë duke u dhuruar 
me plot emocione, komplimentet më 
të sinqerta miqve të tyre. Nëpërmjet 
pozitivitetit që rrezaton kjo ditë, fëmijët 
përcollën me kënaqësi ndaj njëri-tjetrit 

gëzimin e momentit të dedikimit dhe 
marrjes së një komplimenti.

“Treni i komplimenteve” nga klasat
 e para dhe të dyta

“Rrethi i kontrollit” me 
nxënësit e klasave të pesta

“Mirënjohja” me nxënësit e klasave 
të katërta

Gjatë temës “Rrethi i kontrollit”, të edukimit të 
vlerave, nxënësit e klasave të pesta mësuan 
koncepte shumë të vlefshme për të zhvilluar 
aftësitë e tyre social-emocionale. Kjo orë mësi-
more i ndihmoi të analizojnë se çfarë është 
në kontrollin e tyre dhe çfarë është jashtë tij. 
Njohja se cilët elementë ose rrethana janë nën 
kontrollin e tyre, u krijon mundësinë për të 
ndryshuar situatat, gjithashtu i ndihmon dhe 
të kuptojnë se cilat janë jashtë kontrollit të 
tyre dhe nuk kanë mundësi t’i ndryshojnë. Kjo 
jo vetëm që ndihmon nxënësit me kontrollin 
e impulsivitetit, por edhe në menaxhimin e 
emocioneve dhe të ankthit.

Çdo ditë, ndodhin gjëra që na bëjnë të buzëqeshim 
dhe të ndihemi mirë. Sikur edhe për disa momente të 
menduarit rreth diçkaje që na bën të lumtur, ose duke 
e shkruar atë, ose duke e shprehur me zë të lartë, do 
t’i ndihmonte fëmijët të praktikonin mirënjohjen. Për 
këtë, gjatë orës së edukimit të vlerave, nxënësit e 
klasave të katërta, bashkëbiseduan rreth temës së 
“Mirënjohjes” duke reflektuar mbi pyetjet “Çfarë 
më bën të lumtur?”, “Për çfarë jam mirënjohës sot?”. 
Gjithashtu ata konkretizuan ndjesitë e tyre me viza-
time sipas dëshirës. Nëpërmjet kësaj ore mësimore, 
nxënësit morën një mesazh të rëndësishëm se të  tre-
guarit mirënjohje, duke folur për diçka që na bën të 
lumtur, është një mënyrë fantastike për të filluar dhe 
për ta mbyllur ditën tonë në mënyrë sa më entuziaste.

“Shtëpia e ëndrrave”
Nëpërmjet historisë së tregimit “The big orange spot”, 
nxënësit e klasave të katërta, gjatë orës së edukimit 
të vlerave, diskutuan rreth rëndësisë së vlerësimit të 
individualitetit dhe të qenit i sjellshëm me anëtarët e 
komunitetit. Secili prej nesh është unik dhe duhet të 
kuptojmë se sa të ndryshëm jemi nga njëri-tjetri. Por 
këto veçori që na dallojnë, duhet t’i shohim si diçka 
pozitive dhe duhet të mësojmë se si të vlerësojmë 
karakteristikat që ne dhe të tjerëve, na bëjnë të veçantë. 
Nëpërmjet kësaj ore mësimore, nxënësit transmetuan 
idetë e tyre të veçanta me anë të projektit “Shtëpia ime 
e ëndrrave”. Duke marrë shkas nga tregimi “The big 
orange spot”,  fëmijët ideuan dhe ndërtuar një banesë 
e cila do t’u tregonte të tjerëve rreth tyre dhe ëndrrave  
që kanë.

Pavarësia e Kosovës 15

Pavarësia e Kosovës
Nxënësit e klasave të katërta dhe të pesta në shkollën 
tonë, krijuan projekte shumë të bukura për të festuar 
Ditën e Pavarësisë së Kosovës. Ata përdorën tullumbace 
të verdha dhe blu për të formuar flamurin e Kosovës dhe 
gjithashtu e vendosën atë në iPad-et e tyre. 
Ky ishte një projekt kreativ dhe mjaft argëtues për 
nxënësit, që ndihmon në rritjen e ndërgjegjësimit për 
rëndësinë e Pavarësisë së Kosovës dhe historisë së saj. 
Fëmijët treguan shumë entuziazëm dhe dëshirë për të 
mësuar më shumë në lidhje me këtë temë, dhe u ndjenë 
shumë krenarë për punën e tyre të mrekullueshme. 

Klubet 16
Klubet

Klubet në Kolegjin “Turgut Ozal”, janë një pjesë shumë e rëndësishme 
e përvojës sonë arsimore. Ato u japin mundësinë nxënësve të zhvillojnë 
interesat e tyre të veçanta. Përmes klubeve, fëmijët mësojnë aftësi të reja 
dhe shpesh krijojnë lidhje të forta me nxënës të tjerë dhe mësuesit që i 
udhëheqin. Klubet e ndryshme si: ai i pikturës, pianos, kërcimit, këngës, 
robotikës, basketbollit, shkencës etj., janë një mënyrë e shkëlqyer ku 
nxënësit mund të eksplorojnë një pasion të ri dhe mund t’i ndjekin 
ato, në mënyrë më të organizuar dhe të strukturuar.

Afterschool
Afterschool është një program shumë i rëndësishëm në shkollën tonë, i 
cili ofron mundësinë për nxënësit të kryejnë detyrat e shtëpisë në 
ambientet e shkollës, duke u ndihmuar njëkohësisht dhe nga mësuesit. 
Kjo ndikon shumë në organizimin e kohës së tyre dhe në ndjekjen e 
mësimit. Afterschool është gjithashtu një mundësi e mirë për nxënësit 
që kanë nevojë për ndihmë shtesë në mësimdhënie dhe për ata të cilët 
synojnë të arrijnë rezultate të larta në shkollë. 

Bashkojmë rrokje, formojmë fjalë 
me klasën  e parë D

Ndërtojmë lagjen tonë me klasën e 
parë B

Klasat e para në orën 
e edukimit fizik

Mësojmë përmes praktikës 17

Në orën e edukimit fizik për klasat e para në shkollën tonë, 
nxënësit gëzojnë një ambient tërheqës dhe argëtues ku 
kryejnë aktivitetete të ndryshme fizike. Aktivitetet përfshi-
jnë shumë lëvizje dhe lojëra, duke krijuar një atmosferë 
pozitive. Nxënësit janë mjaft energjikë dhe të gatshëm të 
ndjekin udhëzimet e mësuesve të tyre. Në orët mësimore të 
kësaj lënde synohet ndërgjegjësimi i fëmijëve për rëndësinë 
e aktivitetit fizik dhe për të ndihmuar në zhvillimin e tyre të 
përgjithshëm si individë të shëndetshëm.

Projektet e ndërtuara nga nxënësit e klasës së parë B në lëndën 
edukim për shoqërinë, ishin mjaft të bukura dhe interesante. 
Fëmijët realizuan idenë e një lagjeje të qytetit të tyre duke krijuar 
ndërtesa apo rrugë. Me anë të imagjinatës së tyre, ata arritën të 
krijojnë projekte të mrekullueshme nga materiale të ndryshme. 
Përmes punimeve të tilla, synohet të inkurajohet kreativiteti dhe 
imagjinata e fëmijëve në shkollë.

Aktiviteti për t’u mësuar fëmijëve në klasën e parë D se si të 
bashkojnë rrokje e të formojnë fjalë, ishte shumë argëtues dhe 
i frytshëm. Fëmijët punuan në grupe dhe në mënyrë individ-
uale për të identifikuar rrokjet dhe për t’u njohur me mënyrat 
e formimit të fjalëve. Ata u treguan mjaft të përkushtuar dhe i 
kuptuan shpejt teknikat e nevojshme për ta bërë këtë. 
Aktivitete të tilla, janë mjaft efektive për të ndihmuar fëmijët 
të mësojnë se si të bashkojnë rrokje dhe të formojnë fjalë.

Nxënësit e klasës së parë H 
vëzhguan nga afër me anë të lojës, 
se si era vendos në lëvizje helikën

Stampa me patate me klasën e parë D

Klasa e parë F gjatë orës së mësimit 
në lëndën dituri natyre
Aktiviteti në klasën e parë F në orën e mësimit të diturisë 
së natyrës ishte i veçantë dhe mjaft tërheqës për nxënësit. 
Fëmijët mësuan se si lëvizin trupat kur shtyhen ose tërhiqen 
duke përdorur mjete të thjeshta në oborrin e shkollës. 
Përmes këtij aktiviteti, ata kuptuan rëndësinë e forcës dhe 
tërheqjes. Nxënësit punuan në grupe dhe bënë shumë 
eksperimente duke shprehur gëzimin e tyre në mënyra të 
ndryshme. 

Në klasën e parë D, nxënësit morën pjesë në një aktivitet të 
artit pamor, në të cilin ata mësuan si të bëjnë stampa me patate. 
Teknika ishte lehtesisht e aplikueshme dhe fëmijët u 
argëtuan shumë duke stampuar gjatë orës së mësimit. Ata 
mbushën formën e patates me ngjyrë dhe krijuan stampën e tyre 
në letër. Në fund të orës fëmijët i treguan njëri-tjetrit veprat e 
krijuara me stampat e tyre unike, duke u ndjerë krenarë për 
punën e bërë. 

Aktiviteti për të mësuar fëmijët e klasës së parë H se si era 
vendos në lëvizje helikën ishte shumë interesant. Fëmijët të 
tërhequr nga loja, vendosën helikën në rrotullim duke kup-
tuar kështu se si lëviz ajri dhe si mund të ndikojë në lëvizjen 
e saj. Kjo ishte një mënyrë mjaft zbavitëse dhe tërheqëse 
për t’u mësuar  fëmijëve rreth fenomenit të erës dhe lëvizjes 
së ajrit nëpër objekte të ndryshme.

Eksperimente në orën e diturisë së 
natyrës me klasën e dytë G

Klasat e dyta formojnë dhe vizatojnë hije 
në oborrin e shkollës

Riciklojmë dhe ripërdorim 
që të mbrojmë mjedisin
Aktiviteti i zhvilluar në lëndën dituri natyre për të mësuar 
fëmijët e klasës së dytë B, se si të riciklojnë dhe të ripërdorin 
mjete për të mbrojtur mjedisin ishte një përvojë shumë e 
rëndësishme dhe e frytshme për ta. Nxënësit krijuan 
projekte të ndryshme me anë të mjeteve të ricikluara, duke 
përdorur imagjinatën e tyre për të krijuar sende të reja dhe 
interesante. Kjo nxit përkushtimin dhe ndjenjën e 
përgjegjësisë ndaj mjedisit te fëmijët, duke i bërë ata të 
kuptojnë rëndësinë e riciklimit dhe ripërdorimit të 
materialeve për të ndihmuar në mbrojtjen e planetit tonë. 

Një aktivitet tërheqës për nxënësit e klasave të dyta, ishte mësimi 
i formimit dhe vizatimit të hijeve në oborrin e shkollës. Nxënësit 
patën mundësinë të shfaqnin fantazinë e tyre duke përdorur 
lëvizje të ndryshme të trupit dhe shikimin e hijeve në dritën e 
diellit. Kjo mënyrë e bukur shërbeu për të ndihmuar fëmijët të 
kuptonin si funksionojnë hijet dhe si ndryshojnë sipas pozicion-
it të Diellit. Aktiviteti ishte argëtues dhe edukativ në të njëjtën 
kohë, duke ndihmuar fëmijët të zhvillojnë aftësi motorike dhe 
kreativitetin e tyre.

Në kuadër të temës mësimore “Lëndët e tretshme dhe të pa-
tretshme në ujë” në lëndën e diturisë së natyrës, nxënësit e 
klasës së 2-të G, bënë një punë praktike për të dalluar cilat 
lëndë mund të tretin dhe cilat jo në ujë. Ata realizuan 
eksperimente të thjeshta dhe vëzhgime për të marrë njohuri 
mbi karakteristikat dhe tiparet e lëndëve të ndryshme. Përmes 
këtij aktiviteti, ata kanë bërë klasifikimin e lëndëve në kate-
gori të ndryshme si të tretshme dhe të patretshme. Ky mësim 
u përqëndrua në zhvillimin e aftësive të nxënësve për të 
kuptuar dhe identifikuar cilat lëndë mund të ndryshojnë 
formën në ujë.

Një orë edukative me nxënësit 
e klasës 3A

Dramatizim në lëndën e Gjuhës 
Shqipe nga klasat e dyta

Duke luajtur në role mësojmë më mirë! Nëpërmjet argëti-
mit, të qeshurave dhe mesazheve që përcjellin pjesët letra-
re, fëmijët e klasave të dyta, kaluan një orë të veçantë gjatë 
dramatizimit të pjesës “Gjashtë vëllezërit peshkatarë”. Duke 
u angazhuar në lojën e roleve dhe duke ndjekur skenarin, 
ata kaluan një orë të veçantë argëtuese, mes të qeshurave 
dhe mësimit. Nëpërmjet dramatizimit të kësaj pjesë, 
nxënësit kanë zhvilluar aftësitë e tyre sociale dhe 
emocionale si: bashkëpunimi, komunikimi dhe 
ndërveprimi me njëri-tjetrin. Gjithashtu, ky aktivitet i ka 
ndihmuar ata të kuptojnë më mirë brendinë dhe mesazhin 
që përcjell kjo pjesë.

Gjatë mujit maj, klasa 3A, ka mirëpritur nxënëset e klasave të 
10-ta të gjimnazit “Turgut Ozal” për të zhvilluar një orë eduka-
tive në kuadër të aktiviteteve ndërgjegjësuese për mbrojtjen 
e mjedisit. Ata diskutuan së bashku se përse ruajtja e mjedisit 
është thelbësore për një jetesë sa më të shëndetshme, folën se 
si mund të ndikojmë në ngadalësimin e ngrohjes globale vetëm 
duke ndryshuar disa elementë të rutinës sonë ditore. Më pas për 
të konkretizuar dhe mesazhin e Ditës së Tokës u realizua dhe një 
aktivitet praktik ku fëmijët përgatitën projekte duke përdorur 
materiale të riciklueshme.       

Punime koloristike me ngjyra të 
ngrohta dhe të ftohta nga nxënësit 
e klasave të treta
Nxënësit e klasave të treta krijuan punime koloristike duke 
eksploruar ngjyrat e ngrohta dhe të ftohta. Ata përdorën 
teknika dhe materiale të ndryshme për të krijuar punime 
unike dhe origjinale. Nëpërmjet këtij aktiviteti, fëmijët 
zhvilluan aftësitë e tyre artistike dhe mësuan si të përdorin 
ngjyrat për të ndikuar në emocione dhe ndjesi. Gjithashtu, 
ky aktivitet shërbeu për t’i ndihmuar ata të krijonin shprehje 
personale dhe të shfaqnin kreativitetin e tyre në mënyrë të 
lirë.

Duarartët e klasës 4A
Nxënësit e klasës së katërt A, realizuan projekte shumë të buku-
ra me temë “E dua tokën”, në lëndën e gjuhës dhe matematikës. 
Nxënësit punuan projekte me materiale të ndryshme, të 
mbushura me ngjyra. Ata gjithashtu ndërtuan modele të 
rrugëve dhe shtëpive me gurë, drurë dhe letër kartoni. Përveç 
kësaj, krijuan pamje të natyrës me piktura me lapsa dhe 
pasqyruan njohuri matematikore duke përdorur blloqe të 
ndryshme me forma dhe ngjyra. Këto projekte i kanë ndihmuar 
nxënësit të shprehin dashurinë dhe respektin ndaj Tokës, duke e 
bërë më tërheqëse mësimin e gjuhës dhe matematikës.

 Nxënësit e klasës së katërt D, 
ndërtojnë qarkun elektrik në lëndën
dituri natyre

Nxënësit e klasës së 4-t D zhvilluan një aktivitet praktik në 
lëndën dituri natyre, gjatë realizimit të temës mësimore 
“Qarku elektrik”. Ata ndërtuan dhe testuan një qark 
elektrik për të kuptuar funksionimin e një qarku të hapur 
dhe të mbyllur. Duke ndërthurur teorinë me praktikën, ata 
arritën një ndërveprim më të shpejtë midis koncepteve dhe 
aplikimit praktik, duke kuptuar dhe mësuar në mënyrë më 
efektive. Ky aktivitet bëri të mundur që nxënësit ta kuptonin 
temën në mënyrë më të thellë duke përftuar një mësim 
mjaft  të vlefshëm.

Shpërthimi i vullkanit në laboratorin e 
diturisë së natyrës me klasën e katërt C

Në lëndën e diturisë së natyrës, nxënësit e klasës së katërt 
C, zhvilluan orën e  mësimit me temë “Vullkanet”. Ata real-
izuan në mënyrë eksperimentale ndërtimin e malit vullka-
nik, brenda të cilit u vendosën dhoma e magmës, oxhaku 
dhe krateri. Llava u formua përmes përzierjes së disa sub-
stancave si: ujë i ngrohtë, sodë buke dhe pak lëng larës. Më 
pas, u shtua në të uthull, e cila shkaktoi shpërthimin e 
vullkanit. Kjo veprimtari e bëri orën e mësimit interak-
tive dhe argëtuese duke realizuar gjithashtu të mësuarit 
përmes praktikës.

Nxënësit e klasës së 5-të F në orën 
e historisë

Punime me plastelinë nga nxënësit 
e klasave të 5-ta

Nxënësit e klasave të 5-ta krijuan punime të ndryshme me 
plastelinë, duke shfaqur kreativitetin e tyre në krijimin e 
modeleve të ndryshme. Ata përdorën fantazinë dhe 
imagjinatën për të krijuar skulptura me forma të ndryshme 
dhe detaje të vogla. Nxënësit punuan me kënaqësi dhe u 
përpoqën të bëjnë krijimet e tyre sa më saktë dhe bukur 
duke përdorur ngjyra të ndryshme.

Nxënësit e klasës 5F e kaluan orën e historisë në një mënyrë sa 
argëtuese aq edhe frytdhënëse. Të frymëzuar nga temat e 
fundit mësimore, ata ndërtuan veglat e para të punës duke 
përdorur mjete rrethanore, ashtu si njerëzit dikur në lashtësi. 
Të ndarë në grupe, nxënësit interpretuan role të ndryshme dhe 
punuan shtiza e heshta, thika e sëpata, poça dhe enë balte. Në 
fund, rezultati ishte befasues dhe në sytë e çdo nxënësi lexohej 
krenaria për punën e bërë.

Klasat e pesta realizojnë projektin 
“Sustainable cities”
Projekti “Sustainable Cities” i realizuar gjatë orës së anglishtes me 
nxënësit e klasave të pesta, u fokusua në zhvillimin e qyteteve të 
qëndrueshme dhe të gjelbra në të ardhmen. Nxënësit diskutuan 
dhe analizuan historinë e qyteteve dhe zhvillimin e tyre. Pastaj 
ata zhvilluan projekte për qytete të gjelbra dhe të qëndrueshme, 
duke përfshirë elementet që i bëjnë ato të tilla. Nxënësit 
vendosën një emër për qytetin, bënë flamur, simbol, maskot, 
monedhë, gjuha që do të flitej dhe detaje të tjera, duke përdorur 
imagjinatën e tyre për të ndërtuar një qytet ideal për të ardhmen.

Nxënësit e klasës së 6-të E, vrojtuan 
në orën e historisë ndërtimin e një 
qyteti mesjetar

Nxënësit e klasave të gjashta  
kërkojnë organizma në habitatin 
ushqimor për të formuar një zinxhir të 
thjeshtë ushqimor
Biologjia, “shkenca e jetës” merr kuptimin e saj të plotë kur 
zhvillohet në natyrë. Nxënësit e klasave të gjashta të nxitur për të 
zbuluar dhe për të kuptuar botën që i rrethon, realizuan një orë 
tërheqëse mësimore në natyrë, ku u përpoqën të identifikonin 
organizma që mund të përfshihen në një zinxhir ushqimor. Kjo 
orë mësimore ishte një përvojë shumë e bukur për nxënësit dhe 
shumë frytdhënëse për lëndën.

Duke vrojtuar ndërtimin e një qyteti mesjetar, nxënësit e 
klasës së gjashtë E, kuptuan më qartë rolin e një qyteti mesje-
tar dhe aktivitetet që zhvilloheshin në këto qendra. Ky projekt 
i ndihmon ata të kuptojnë më mirë historinë dhe kulturën, 
duke i bërë të ndjehen pjesë e një periudhe të mëparshme 
duke ndihmuar gjithashtu në zhvillimin e aftësive të tyre të 
kreativitetit, hulumtimit dhe zhvillimit të projekteve.

Nxënësit e klasës së 5-të D mësojnë 
sistemin 24 orësh

Nxënësit e klasës 5D në orën e Matematikës morën temën 
“Sistemi 24-orësh” dhe për të përvetësuar kthimin nga ora 
me akrepa në orë digjitale, mësuese Erjona u hapi një lojë 
online. Aq shumë u argëtuan fëmijët, sa gjatë pushimit të 
madh, ndërsa nxënësit e tjerë pushonin, ata  vazhduan të 
luanin me dëshirë “Lojën e Kohës”.

“Learning by doing” është mënyra 
më e mirë e të mësuarit. Projekte të 
përgatitura nga nxënësit e klasave 
të gjashta

 Projekte të nxënësve të klasave të 
shtata në lëndën e gjeografisë

Nxënësit e klasave të 
gjashta ndërtojnë lojëra me mjete 
të riciklueshme

Krijimi i lojërave me mjete të riciklueshme është një mënyrë 
e shkëlqyer për të shpalosur kreativitetin e nxënësve duke 
kontribuar dhe në ruajtjen e mjedisit.
Nxënësit e klasës së 6-të B realizuan shumë projekte intere-
sante duke përdorur materiale të riciklueshme, përmes të 
cilave ata dhanë mesazhin se edhe gjërat që na duken të 
panevojshme, ne mund t’i shfrytëzojmë për t’i bërë sërish 
funksionale. Kjo orë mësimore ishtë shumë argëtuese për 
nxënësit dhe shërbeu si një motivim se në bashkëpunim me 
njëri-tjetrin ata mund të realizojnë gjëra shumë të bukura.

Projektet në gjeografi janë një mundësi e shkëlqyer për të 
zgjeruar njohuritë dhe aftësitë e nxënësve në lidhje me shkencën 
e Tokës. Në kuadër të temës “Ndërtimi i brendshëm i tokës”, 
nxënësit paraqitën kreativitetin e tyre përmes projekteve të 
realizuara në formatin 3D dhe posterave të larmishëm. 

Studimet tregojnë se “Learning by doing” është një mënyrë e 
efektshme e të mësuarit. Kur ne mësojmë duke e bërë diçka, 
ne e përjetojmë atë në mënyrë të drejtpërdrejtë dhe e kupto-
jmë më mirë sesa duke lexuar ose dëgjuar rreth saj. Projektet 
e krijuara nga nxënësit e klasave të gjashta janë një mënyrë e 
mirë për t’i ndihmuar ata të mësojnë nëpërmjet veprimit. Në 
këtë formë, nxënësit mësojnë si të punojnë në ekip, si të 
planifikojnë dhe organizojnë një projekt dhe të ndjehen të 
sigurt në aftësitë e tyre.

Orë laboratori me temë 
“Eksperimenti i zemrës”

Momente shumëngjyrëshe në orët e 
leximit anglisht

Ndërtojmë qarkun elektrik në 
laboratorin e fizikës me nxënësit e 
klasave të gjashta

Konkretizimi i njohurive përmes praktikës është një 
domosdoshmëri në lëndën e fizikës. Ndaj, nxënësit e 
klasave të gjashta realizuan në laboratorin e fizikës qarkun 
elektrik. Të udhëzuar nga mësuesja e lëndës, ata mësuan si 
të lidhnin elementet me njëri-tjetrin. Të tilla orë mësimore 
rrisin vetëbesimin te nxënësit dhe forcojnë bashkëpunimin 
në grup.

Orët e leximit në anglisht në klasat 8 A, D, E dhe F kanë qenë plot 
me momente shumëngjyrëshe!  Nga leximet shprehëse deri te 
diskutimet në grup, nxënësit tanë janë angazhuar në mënyrë 
aktive në mësimin e tyre. Ne kemi parë disa projekte të 
mahnitshme, të tilla si: ndihmesa vizuale krijuese, përfundime 
alternative dhe madje edhe përshtatje në shfaqje. Jemi shumë 
krenarë për nxënësit tanë, për kreativitetin, mendimin kritik dhe 
entuziazmin e tyre për të lexuar. Vazhdoni me punën e mirë!

Klasat e teta kanë zhvilluar një eksperiment në orën e 
biologjisë. Ata studiuan strukturën e zemrës së një kafshe. 
Ky eksperiment i ndihmoi ata të kuptonin më mirë temën, 
pasi praktika ka shumë rëndësi. Mësuesja e biologjisë bëri 
një diseksion zemre dhe nxënësit panë nga brenda zemrën. 
Ata panë dhomat e zemrës dhe venat, të cilat transportojnë 
gjakun e oksigjenuar dhe të paoksigjenuar. Nxënësit mësuan 
fakte interesante për mënyrën sesi qarkullon gjaku dhe në 
cilin drejtim. Ata mësuan gjithashtu, se cilat organe e 
pastrojnë gjakun dhe cilat e pasurojnë atë me oksigjen. 

Nxënësit e klasave të 9-ta 
studiojnë qarkun elektrik

Punë laboratori me nxënësit e 
klasave të 9-ta

Nxënësit e klasave të 9-ta, zhvilluan në laborator 
temën “Reaksionet e zëvendësimit”, ku vëzhguan rek-
sionet e zëvendësimit metal-metal dhe metal-
hidrogjen. Në këtë punë laboratori, u realizua vëzh-
gimi i ndryshimit të vetive fizike dhe kimike të tretë-
sirave, të cilat ishin mjaft të dukshme nga ndryshimi 
i ngjyrës së tretësirave. Puna e laboratorit ishte mjaft 
efikase dhe frytëdhënëse.

Gjatë orëve të fizikës, nxënësit e klasave të 9-ta kanë 
punuar me qarqe  elektrike. Ata kanë pasur mundësinë 
që të ndërtojnë një qark elektrik dhe të mësojnë 
teoritë e përftuara, gjatë punës praktike. Mësuesja e 
fizikës i ka mbështetur përgjatë kësaj pune dhe i ka 
ndihmuar për paqartësi që mund të kenë pasur. Pasi 
nxënësit ndërtuan qarqet, panë ndryshimet që 
ndodhin, kur i shtonin bateri dhe llamba. Ata mësuan 
se si të matnin energjinë e rrjetit elektrik që ndërtuan, 
duke përdorur ampermetër. Nëpërmjet kësaj mënyre 
interesante dhe efektive, nxënësit u njohën me 
informacione të reja.

Krenarë për nxënësit dhe mësuesit tanë 18
Melisa Sana

Kler Çaku

Krenarë për nxënësen e shkollës sonë në klasën 2A 
Melisa Sana, fituese e çmimit të parë në Bullgari 
“1st Place Studio Division”, konkurs i madh botëror 
World of Dance.
Duke u bërë kështu, e para shqiptare që fiton këtë 
lloj konkursi jashtë vendit tonë, nxënësja jonë 
Melisa Sana, u ftua për t’i shprehur vlerësimet për 
këtë çmim, dhe nga Kryetari i Bashkisë së Tiranës, 
z.Erion Veliaj.
Pasioni dhe dëshira e saj për të kërcyer ka filluar 
që në moshën katër vjeçe dhe vijon ende. I urojmë 
Melisës shumë suksese dhe arritje të mëtejshme!

Nxënësja e shkollës sonë, Kler Çaku, është 
shpallur fituese e vendit të parë në grupin e vajzave 
për kampionatin WR Chess Junior që u zhvillua 
në Duseldorf, Gjermani. Vetë organizatorët e këtij 
eventi të përvitshëm, të njohur në të gjithë botën, 
postuan një shkrim në faqen e tyre enkas për Kler 
dhe bashkëmoshatarin e saj që u shpall kampion i 
turneut. Ky pa dyshim që është një vlerësim i 
merituar për Kler, së cilës i urojmë fitore të tjera dhe 
suksese të mëtejshme!

Mësuese Albana Qendraj

Dion Minxolli 

Mësuesja e artit pamor të shkollës sonë, Albana 
Qëndraj, do të përfaqësojë Shqipërinë në 
Bienalen e Francës. Ajo është përzgjedhur mes 
shumë konkurrentëve të tjerë nga 250 vende 
të botës. Ky është një konkurs që organizohet 
çdo dy vite, në Sarcelle, Francë, kryesisht për 
gravurat dhe teknikat e grafikës së lirë. I urojmë 
shumë suksese mësueses sonë të talentuar dhe 
shpresojmë për një çmim që do të nderojë atë 
dhe vendin tonë!

Nxënësi i shkollës sonë Dion Minxolli klasa e 3-të 
A, u shpall fitues i vendit të tretë mes shumë 
konkurrentëve të tjerë nga shkolla të ndryshme, 
në konkursin me vizatime organizuar nga Banka e 
Shqipërisë dhe Shoqata Shqiptare e Bankave me 
temë “Administro paratë e tua kultivo të ardhmen 
tënde”.
Ky konkurs përfshinte vetëm nxënësit e klasave të 
treta, të cilët realizuan vizatime mbi konceptin e 
tyre të miradministrimit të parasë, si kursehen dhe 
si fitohen ato përmes punës dhe investimit të 
duhur, për të siguruar një të ardhme më të mirë.
I urojmë Dionit suksese të mëtejshme!

Shëtitje 19
Shëtitje pranverore në 
Europë

Gjatë javës së parë të muajit prill, 
nxënës nga klasat e katërta deri në 
të shtata realizuan një shëtitje në 
Europë, e cila përfshinte vizitë në 
qyetete si: Francë, Holandë dhe 
Belgjikë. Në një nga kryeqytetet më 
të bukura të botës, në Paris, 
nxënësit vizituan Champs Elysee, 
më pas ndaluan te Harku i Triumfit 
dhe tek Vendprehja e Ushtarit të 
Panjohur. Mbresa të veçanta u la 
fëmijëve pamja e qytetit nga kulla 
Eifel, e cila shfaqej madhështore. 
Gjatë udhëtimit në Evropë, një ditë 
iu kushtua tërësisht qytetit të 
Amsterdamit, ku shëtitja me 
traget nëpër lumin Amstel ishte një 
aventurë e vërtetë. Pas kësaj 
shëtitjeje mbi ujë, dita vazhdoi me 
ecjen përgjatë rrugës kryesore që 
lidh ndërtesën e veçantë të stacionit 
të trenit me sheshin Dam, në të  cilin 
më së shumti tërhoqën vëmendjen 
e fëmijëve Pallati Mbretëror, monu-
menti kombëtar dhe muzeu Mad-
ame Tussaud. Jo më pak tërheqëse 
dhe e veçantë, ishte gjithashtu dhe 
vizita në Bruksel, madhështia e të 
cilit la kujtime të paharrueshme te 
fëmijët. 

Shëtitje e nxënësve të
klasave të shtata 
në Holandë

Në kuadër të veprimtarive mësimore 
dhe kulturore, shkolla jonë organizoi 
programin homestay në Amsterdam, 
ku pjesëmarrës ishin nxënësit e Olimpi-
adës së Gjuhës Turke. Gjatë shëtitjes 5 
ditore nxënësit mësuan rreth historisë 
së qytetit të mullinjve të erës, fabrikës 
së çokollatës e cila refuzoi e para 
shfrytëzimin e fëmijëve në fermat e 
kakaos. Ata vëzhguan nga afër pro-
dhimin e këpucëve tradicionale po aq 
dhe interesante “Clog”. Nxënësit për-
jetuan dhe emocionet e shëtitjes në 
qytetin e Amsterdamit nëpërmjet kine-
masë 5D, “This Is Holland”. Ata gjithash-
tu patën mundësinë të eksploronin 
nëpërmjet lojërave dhe demonstri-
meve shpjeguese të koncepteve të 
rëndësishme të lëndës së fizikës, 
kimisë, biologjisë dhe astronomisë në 
muzuen e shkencës “NEMO”. Më pas 
ata vizituan dhe shkollën 9-vjeçare  
“Metis Montessori Lyceum” ku ndanë 
eksperiencat e tyre me mësuesit dhe 
bashkëmoshatarët internacionalë.
Nuk mund të lihet pa përmendur dhe 
vizita në familjet mikpritëse turke ku 
fëmijët mundën të provonin aftësitë 
e tyre në gjuhën turke. Do të mbetet 
gjatë në mendjet e tyre madhështia e 
ndërtesave karakteristike të 
Amsterdamit dhe rrugët e qytetit të 
ndërthurura me bukuritë e natyrës.

Shëtitje e stafit në ujëvarën
e Drinit të Bardhë 

Ujëvara e Drinit të Bardhë  dhe Shpella 
e Radavecit, dy bukuri të trashëgimisë 
natyrore që gjenden në pjesën 
verilindore të vargmaleve të Bjeshkëve 
te Namuna, patën mes tyre stafin e 
mësuesve të klasave të 4-ta dhe të 5-ta. 
Pas shëtitjes në këto vende tërheqëse 
turistike, mësuesit tanë vazhduan 
shëtitjen për në qendër të  qytetit të 
Prizrenit dhe në shëtitoren buzë lumit.
Momente mbresëlënëse u fiksuan në 
foto.

Shëtitje e nxënësve të 
klasave të katërta dhe të 
pesta në Malin E Zi

Gjatë muajit shkurt, nxënësit e klasave 
të katërta e të pesta shijuan në maksi-
mum borën dhe rrëshqitjet me slita. 
Thirrjet e tyre të gëzuara në çdo rrëshqi-
tje e gjallëruan pistën e Kolashinës. Gjatë 
këtij udhëtimi, nxënësit ndaluan dhe tek 
Ujëvara e Niagarës.  Ata  u  mrekulluan 
me madhështinë e ujëvarës, zhurmën 
dhe forcën e jashtëzakonshme të saj. 
Pasi vogëlushët bënë foto dhe video, u 
nisën drejt qytetit të bukur të Ulqinit, i 
cili i priti me erë dhe dallgë të larta që 
jepnin një spektakël të rrallë kur për-
plaseshin me shkëmbinjtë dhe muret e 
kalasë.   

Nxënësit e klasave të para
dhe të dyta në Cineplexx

Shëtitje nga liqeni me 
nxënësit e klasës së 3-të D

Gjatë muajit prill, nxënësit e klasave të 
para dhe të dyta shkuan në kinema. Për 
shkak të magjive dhe aventurave që 
ofroi filmi për fëmijë “Super Mario Bros.”, 
fëmijët shfaqën një ndjenjë kureshtjeje 
të madhe nga eksperienca e shikim-
it të filmit në një ambient të veçantë. 
Shëtitja në kinema është një përvojë 
argëtuese dhe edukative në të njëjtën 
kohë, pasi filmat mund të ofrojnë 
mesazhe pozitive për fëmijët e vegjël. 
Nxënësit u ndjenë mjaft të kënaqur nga 
kjo shëtitje dhe do t’i ruajnë kujtimet e 
saj për një kohë të gjatë.

Në vijim të temave mësimore për stinën 
e pranverës në lëndën e gjuhës shqipe, 
nxënësit e klasës së tretë D shkuan për 
shëtitje në Kodrat e Liqenit Artificial. Në 
bashkëpunim me APR Tiranë, fëmijët 
mundën të realizonin piktura të 
ndryshme me tematikë rreth kësaj stine 
plot ngjyra.

Shëtitje e nxënësve të
 klubeve “Mentorship” dhe
 “Karrierës” në Mynih

Në kuadër të aktiviteteve sociale dhe 
edukative, nxënësit e klubeve 
“Mentorship” dhe “Karrierës” organi-
zuan në fillim të muajit Maj, shëtitjen në 
Mynih. Gjatë shëtitjes, u vizituan monu-
mentet me kryesore të Mynihut si dhe 
institucione që i shërbejnë rrugëtimit 
të karrierës së nxënësve tanë. Për këtë 
qëllim, iu kushtua rëndësi e veçantë 
vizitës në Universitetet TUM dhe LMU. 
Momente mbresëlënëse u fiksuan në 
foto.

Ekskursion në Prezë

Klasa e 9-të C zgjodhi të kalonte një 
ditë të veçantë në Prezë. Shoqëruar 
nga mësuesja kujdestare, nxënësit 
me padurim ngjitën shkallët e kalasë. 
Ajri i pastër, një nga elementet më të 
dallueshme në Prezë, i ftoi ata në një 
lojë me top. Pasi kaluan një pjesë të 
mirë të ditës duke u argëtuar, 
nxënësit e kësaj klase shijuan oraret e 
drekës me njëri-tjetrin. 

Nxënësit e klubeve të klasave të 
8-ta dhe 9-ta, në kuadër të aktivi-
teteve jashtëshkollore realizuan një 
workshop në qytetin e Shkodrës. 
Në këtë workshop morën pjesë Znj. 
Vaelza Golemi mësuese e gjuhës 
angleze dhe Dea Boriçi, nxënëse në 
qytetin e Shkodrës, e cila ndau me 
të gjithë pjesëmarrësit, rëndësinë e 
pjesëmarrjes së të rinjve në aktivi-
tete dhe organizime jashtëshkollore.
Workshopi solli në fokus tematika 
si “Life Skills’’, “Ndikimi i rrjeteve 
sociale në jetën tonë’’, “Pjesëmarrja 
e të rinjve në OJF dhe aktivitete 
jashtëshkollore”, si dhe shumë tema 
të tjera domethënëse për këtë grup-
moshë. Ky workshop u realizua nga 
Zyra e Këshillimit te klasat e 8-ta 
dhe të 9-ta.

Spring FEST 

Shëtitje dhe Workshop i
klubeve në Shkodër

Aktiviteti Spring Fest, i zhvilluar në 
datën 18 Maj, shënoi një ditë festive 
për të gjithë nxënësit e klasave të 8-ta 
dhe të 9-ta. Nxënësit e klubeve prezan-
tuan në stenda të ndryshme, punët e 
realizuara nga klubet gjatë këtij viti. Kjo 
ditë u pasurua edhe me lojëra sportive, 
këngë, ekspozitë e punës live të Klubit 
të Artit si dhe finalet e kampionateve 
sportive. Nxënësit kaluan kohë shumë 
cilësore dhe argëtuese. 
Urojmë dhe besojmë që ky aktivitet, të 
kthehet në një traditë në shkollën tonë 
si dhe simbol i stinës së pranverës.

Kampionate dhe aktivitete sportive 20

Kampionati i futbollit me nxënësit e klasave të gjashta dhe të shtata

Kampionati i basketbollit për vajzat e klasave të gjashta dhe të shtata

Kampionati i futbollit, realizohet gjithmonë me entuziazëm, tifozeri dhe ambicie të jashtëzakonshme, ku nxënësit 
shpalosin talentin e tyre në futboll. Të përfshirë shumë në lojë, të përkushtuar për të arritur fitoren, nxënësit e 
klasave të gjashta dhe të shtata dëshmuan përgatitje të lartë dhe vendosmëri për të fituar. Ndeshja finale e 
kampionatit të futbollit u realizua mes klasës së 6-të B dhe klasës së 7-të B, ku klasa e 7-të B rrëmbeu kupën e fitores.

Kampionati i basketbollit për vajzat e klasave të gjashta dhe të shtata është një projekt i shkëlqyer për lëndën 
e edukimit fizik. Në ndeshjen finale për klasat e gjashta, loja u zhvillua mes klasës 6C dhe klasës 6G, ku fitoren e 
rrëmbeu klasa e 6-të C. Ndeshja finale për klasat e shtata u zhvillua mes klasës 7F dhe klasës 7E, ndeshje në të cilën 
u shpall fituese klasa e 7-të E.

Kampionati i volejbollit dhe futbollit midis nxënësve të klasave të 
8-ta dhe të 9-ta

Kampionati i volejbollit për nxënëset e klasave të gjashta dhe të shtata

Lojë e fortë, entuziazëm, emocione, lot gëzimi dhe trishtimi! Vetëm kështu mund të përshkruhen kampionatet e 
volejbollit dhe futbollit, zhvilluar në klasat e 8-ta dhe të 9-ta të shkollës sonë. Skuadra që luajtën si profesionistë të 
vërtetë, duke dhënë shpirtin në fushë! Tifozë që mbështetën skuadrat e tyre të zemrës, pavarësisht fitores. Loja e 
bukur është ajo që fal emocionet!

Kampionati i volejbollit për klasat e shtata i përfshiu vajzat në një garë shumë sfiduese, sepse ambicia dhe dëshira 
për të fituar ishte shumë e madhe. Javë pas jave, ndeshjet bëheshin edhe më të vështira, derisa në ndeshjen finale 
arritën dy klasa: klasa e 7B dhe klasa e 7D. Nga të dyja klasat u zhvillua një lojë e bukur, por fitoren në fund e 
arriti klasa e 7B me rezultatin 2 me 1. Ndërkohë vazhdon ende kampionati i volejbollit për klasat e gjashta, të cilat 
gjithashtu gjatë çdo ndeshjeje na kanë dhuruar një lojë të bukur me emocione të forta.

